REPUBLIKA E SHQIPERISE

KOMISIONERET PUBLIKE

Nr. prot. Tirané, mé 13.12.2022

Lénda: Parashtrimet e Komisionerit Publik né seancén gjygésore prané Kolegjit t& Posagém
té Apelimit, daté 13.12.2022, pér ¢éshtjen ankim kundér vendimit nr. 257, daté
12.6.2020, té Komisionit té Pavarur té Kualifikimit, pér subjektin e rivlerésimit
znj. Miranda Andoni

Baza ligjore: Neni 179/b, pika 5 e Kushtetutés, neni C, pika 2, neni F, pika 2 e aneksit té
Kushtetutés, neni 63 i ligjit nr. 84/2016, “Pér rivlerésimin kalimtar t&€ gjyqtaréve
dhe prokuroréve né Republikén e Shqipéris¢”

Drejtuar: Kolegjit té€ Posacém té Apelimit

Té nderuar anétaré té trupit gjykues,

NE zbatim t€ nenit 55, pika 7 e ligjit nr. 84/2016, “Pér rivlerésimin kalimtar té€ gjyqtaréve
dhe prokuroréve né RSH”, prané Institucionit t€ Komisioneréve Publiké, mé daté 9.7.2020, éshté
njoftuar vendimi nr. 257, daté 12.6.2020, i Komisionit té Pavarur té Kualifikimit, me ané té sé cilit
éshté konfirmuar né detyré subjekti i rivlerésimit znj. Miranda Andoni, me detyré gjygtare prané
Gjykatés sé Apelit Gjirokastér.

Komisioneri Publik, né mbéshtetje té nenit C, pika 2, nenit F, pika 2 e aneksit té Kushtetutés,
dhe nenit 63, pika 1 e ligjit nr. 84/2016, brenda afatit 15-ditor nga njoftimi i vendimit, ka ushtruar
ankim, pasi vleréson se procesi i hetimit administrativ i kryer nga Komisioni nuk ka gené i ploté.
Pér rrjedhojé, pérfundimet e arritura pér konfirmimin né detyré té subjektit té rivlerésimit nuk jané
né pajtueshméri me provat e administruara, me géllim krijimin e bindjes se subjekti i rivlierésimit
ka arritur nivel t& besueshém né kuptim té nenit 59, pika 1 e ligjit nr. 84/2016.

Komisioneri Publik, duke iu géndruar té gjitha shkageve té parashtruara né ankimin e tij,
¢mon se vendimi nr. 257/2020 pérmban shkaqe té mjaftueshme ligjore pér t’iu nénshtruar

juridiksionit rivlerésues dhe kontrollues nga Kolegji i Posacém i Apelimit, e pér kéto arsye, i
kérkojmé Kolegjit té ricelé hetimin gjygésor dhe vlerésimin e ¢éshtjeve, si mé poshté:

. Pér kriterin e pasurisé

1. Komisioneri Publik, bazuar né aktet e administruara dhe rrethanat e ¢éshtjes, konstaton se
hetimi administrativ i kryer nga Komisioni ka gené i mangét, pasi nga korrespodenca e ndjekur
me OSHEE-ng, rezulton se kjo e fundit, me shkresén me nr. *** prot., daté **.10.2019, ka
konfirmuar disa kontrata furnizimi té energjisé elektrike né emér té personave té lidhur té subjektit
té rivlerésimit, pér té cilat Komisioni nuk ka hetuar apo vlerésuar mé tej kéto té dhéna. Ndérsa me
UKT-né mungon verifikimi i ekzistencés sé kontratave té lidhura nga subjekti i rivlerésimit dhe
personat e lidhur me té.

2. Nga korrespodenca e Komisionit me Drejtoriné e Pérgjithshme e Parandalimit té Pastrimit
té Parave (DPPPP), kjo e fundit, me shkresén me nr. *** prot., daté **.10.2019, ka konfirmuar se
personi i lidhur, bashkéshorti i subjektit té rivlerésimit, del si palé nénshkruese né disa kontrata
kredie, ku sipas informacionit té dokumentuar, pér kontratén e datés **.6.2012, me vleré 2.400.000
leké, burimi i fondeve pérshkruhet si: “té ardhura familjare”. Ky informacion nuk pérputhet me
informacionin e konfirmuar nga DPPPP-ja, me shkresén me nr. *** daté **.5.2017, dérguar
ILDKPKI-s&, pér subjektin e rivlerésimit dhe personat e lidhur me té.

3. Sa mé sipér, rezulton se kéto t& dhéna nuk jané hetuar nga Komisioni, me géllim
pércaktimin e gjendjes sé fakteve gé kané lidhje me rrethanat e ¢éshtjes, né drejtim té vlerésimit té
Kriterit té pasurisé apo té vlerésimit té pérgjithshém té té tria kritereve, sipas pércaktimit té nenit
D té aneksit t& Kushtetutés dhe nenit 4 té ligjit nr. 84/2016. Vlerésimi i kétyre rrethanave merr
réndési né rastin konkret, pasi ato do té ndikonin né vlerésimin e mjaftueshmérisé dhe burimit té
ligjshém té krijimit té pasurive dhe shpenzimeve té deklaruara nga subjekti i rivlerésimit dhe
personave té lidhur me té.

4. Pér sa i pérket céshtjeve té hetuara dhe pér té cilat subjektit i ka kaluar barra e provés,
bazuar mbi té njéjtat prova té administruara, Komisioneri Publik ndan gjykim té ndryshém me
pérfundimet e arritura nga Komisioni né lidhje me pasurité apartament banimi me sip. 123.5 m?
dhe garazh me sip. 26.9 m?, té ndodhur né Tirané.

4.1  Rezulton se né Deklaratén “Vetting”, subjekti ka deklaruar: Apartament banimi me sip.
123.5 m?, né adresén: Rr. “***” *** *** Tirané, bleré me kontraté shitje nr. ***/*** daté
**6.2008. Vlera 105.600 euro, Pjesa takuese 50%. Garazh, vendparkim automjeti (né
bashképronési me bashkéshortin, *** ***) me sip. 26.9 m?, me adresé: Rr. “***” *** *** Tjrané,
bleré me kontraté shitjeje nr. ***/*** daté **.6.2008, né vlerén 13.000 euro. Pjesa takuese: 50%.
Burimi i krijimit: té ardhura nga kursimet familjare ndér vite, nga pagat, gjendje né llogari bankare
né *** Bank. Burimi i krijimit: kredi dhe kursimet familjare ndér vite, nga pagat familjare.

4.2 Né deklaratén e interesave periodiké 2008, subjekti ka deklaruar: Apartament banimi, ***,
Tiran&, me sip. 123.5 m?, kontraté shitjeje nr. ***/*** daté **.6.2008. Vlera 105.600 euro. Pjesa

takuese 50%. Garazh, ***, Tirané (né bashképronési me bashkéshortin, *** ***) me sip. 26.9 m?,
me adresé: Ry, «“***» ***x x** Tirgng, bleré me kontraté shitje nr. ***/*** daté **.6.2008, Vlera
13.000 euro. Pjesa takuese: 50%. Burimi i krijimit: nuk deklarohet.

4.3  N&é vlerésim té burimit té ligjshém té deklaruar pér krijimin e kétyre dy pasurive, kredi dhe
kursimet familjare ndér vite, Komisioni, né pérfundim, ndér té tjera, ka vlerésuar se:

4.3.1 Subjekti nuk ka pasur asnjé arsye dhe motiv pér té fshehur né Deklaratén “Vetting” shumén
(3.870 euro), e dhéné nga néna e saj né vitin 2008, pérkundrazi, mungesa e deklarimeve né
lidhje me kété shumé e ka véné né kushtet e pasaktésisé né deklarim.

4.3.2 Pér sa i takon ligjshmérisé sé burimeve financiare pér krijimin e késaj shume té dhéné
subjektit nga personi tjetér i lidhur, znj. ****** Komisioni ka konkluduar se subjekti i
rivlerésimit nuk ka provuar me dokumentacion ligjor justifikues té ardhurat e ligjshme té
véllezérve nga emigracioni,* dhe se kjo shumé nuk mbulohet me burime té ligjshme.

4.3.3 Nga analiza financiare deri né datén 12.6.2008, fillimisht, Komisionit i ka rezultuar se
subjekti dhe personat e lidhur me té nuk mbulojné me burime té ligjshme shpenzimet e
jetesés dhe pagesat pér njé diferencé negative prej - 201.859 leké. Por pasi ka analizuar dhe
marré né shqyrtim shpjegimet dhe provat e subjektit, ka vlerésuar t& marré né konsideraté
pretendimet e subjektit mbi té ardhurat nga interesat bankare dhe té ardhurat nga qiraté pér
periudhén janar 2008 - gershor 2008, né shumén prej 102.000 lekésh, tatimi pér té cilat
éshté paguar gjaté procesit té vlerésimit né datén 6.3.2020. Pas rishikimit t& kétyre
treguesve, Komisionit i ka rezultuar se balanca negative, pér periudhén deri né 12.6.2008,
éshté né shumén prej 89.908 leké.

5. Komisioneri Publik, né lidhje me burimin e deklaruar si kursime familjare ndér vite,
konstaton se rezultatet e analizés financiare t¢ Komisionit nuk mbéshteten né gjendjen faktike té
akteve né dosje.

5.1 Referuar dhe né konkluzionet e Komisionit, se subjekti i rivlerésimit nuk arrin té provojé
qé personi tjetér i lidhur, néna e saj, mbulon me burime té ligjshme shumén e dhéné né formé
ndihme/hua,? vlerén 3.780 euro, nisur nga fakti se kjo shumé éshté depozituar né llogariné bankare
té bashkéshortit té subjektit dhe éshté pjesé e zérit té analizés “shtesa/pakésime likuiditete”, si e
tillé, vlerésojmé se né kété z&, e gjithé shuma prej 3.780 euro ose vlera e konvertuar né leké, nuk
duhet té konsiderohet si burim i ligjshém i pagesés sé blerjes té pasurive apartament dhe garazh.

5.2  Pér sa i pérket vlerésimit t&€ Komisionit mbi z&rin “t€ ardhura nga qiraté”, referuar dhe
géndrimeve té mbajtura nga Kolegji® né raste té ngjashme, vlerésojmé se né analizén financiare té
burimeve té ligjshme té krijimit t€ pasurive deri né periudhén e kryerjes sé pagesés, né gershor

1 Subjekti ka paragitur: kopje té dy pasaportave ndérkombétare té skaduara té véllait, z. *** *** me té cilat vértetohen lévizjet e
kétij shtetasi né Greqi pér periudhat 2005 — 2015 dhe 2009 — 2019; dokument né gjuhén greke (karté greke) t& shtetasit *** ***
né shtetin grek, me afat vlefshmérie 2006 — 2015; vértetim té l€shimit t& numrit té regjistrit tatimor grek té vitit 2002 pér shtetasin
Fx xxx daté **.8.2002; vértetim regjistrimi té té siguruarit ***.*** né shtetin grek, daté **.4.2004.

2 Né DV- 2008, subjekti i rivlerésimit ka deklaruar: “Ndihmé monetare nga néna ime ***, (***) ***_ pér pagesén e késtit té paré
té apartamentit 3870 euro”. Ndérsa né parashtrimet e datés 10.3.2022, subjekti ka deklaruar se két€ shumé e ka marré hua nga néna
e saj.

3 Pér mé tepér referohuni né vendimin (JR) nr. 8/2019 etj.

2008, nuk duhet konsideruar shuma 102.000 leké, e pretenduar nga subjekti si e ardhur nga
giradhénia, pasi rezulton se pér to, detyrimet tatimore jané paguar gjaté procesit té rivlerésimit.

5.3  Pér sa mé sipér, Komisioneri Publik vleréson se né analizén financiare mbi mundésiné e
subjektit pér t& mbuluar me burime té ligjshme pagesat e kryera né vitin 2008, dy shumat prej
3.780 euro dhe 102.000 leké, nuk duhen té pérfshihen né mesin e té ardhurave té ligjshme, duke
rezultuar késhtu me mungesé té burimeve financiare té ligjshme né kété masé, pér té justifikuar
pasurité.

5.4  Lidhur me burimin e deklaruar si kredi bankare dhe shlyerjen e saj ndér vite, pérpos sa
éshté konstatuar nga Komisioni mbi pamjaftueshmériné e burimeve té ligjshme té subjektit té
rivlerésimit dhe personave té lidhur me t&, pér mbulimin e shpenzimeve né vitin 2010,* nga
vlerésimi i té dhénave, rezulton se subjekti i rivlerésimit dhe personat e lidhur me té nuk mbulojné
me burime té ligjshme shpenzimet dhe shlyerjet e parakohshme té kredisé edhe pér vitin 2011, né
shumén — 408.153 leké®, si dhe pér vitin 2016, né shumén — 139.631 leké®.

6. Duke pérfunduar pér kriterin e pasurisé, rezulton se subjekti i rivlerésimit gjendet né
kushtet e deklarimit té pasakté dhe té pamjaftueshém, duke mos mbuluar me té ardhura té ligjshme
shpenzimet dhe investimet e deklaruara pér vitet 2008 - 2016. Kjo pamjaftueshméri, né varési edhe
té rezultateve té hetimit t& kérkuara mé sipér, do té ndikonte né vlerésimin pérfundimtar pér
subjektin e rivlerésimit, edhe né kéndvéshtrim té nenit 4 té ligjit nr. 84/2016.

1. Pér vlerésimin e aftésive profesionale

7. Nga hetimi administrativ i Komisionit pér vlerésimin e kriterit té aftésive profesionale, pér
subjektin e rivlerésimit, znj. Andoni, kané rezultuar disa gjetje dhe mangési, pér té cilat subjektit i
jané kérkuar shpjegime. Referuar burimeve té vlerésimit sipas ligjit nr. 96/2016, té€ ndryshuar,
raportvlerésimit té KLD-sé&, hetimit administrativ t¢ Komisionit, si dhe té dhénat e dala nga
denoncimet e publikut, problematikat dhe mangésité e konstatuara jané si vijon:

4 Referohuni analizés financiare né tabelén pérmbledhése né f. 24, té vendimit t& Komisionit.

5 Ng analizén e kétij viti jané logaritur si té ardhura shuma 3.193.528 lekg, e pérbéré nga té ardhurat nga paga e subjektit dhe
bashkéshortit sipas vértetimeve té institucioneve pérgjegjése, si dhe té ardhurat nga giraja. Né zérin: shpenzime né shumén
2.699.632 leké jané pérfshiré shpenzime jetese sipas pérbérjes familjare, shpenzime pér shlyerjen e késtit té kredisé, verifikuar nga
lévizjet e llogarive bankare, dhe shpenzime udhétimi, bazuar né jurisprudencén e KPA-sg, si dhe jané zbritur ndryshimet e
balancave té llogarive bankare si kursim i llogaritur midis diferencés sé gjendjes, daté 31.12.2011 dhe 31.12.2010, llogaritur né
shumén rreth 902.000 leké, bazuar né konfirmimet e institucioneve financiare té gjendura né dosjen e KPK-sé.

6 Né analizén e Kkétij viti jané llogaritur si té ardhura shuma 3.314.583 leké, e pérbéré nga té ardhurat nga paga e subjektit dhe
bashkéshortit dhe sé bijés, sipas vértetimeve té institucioneve pérgjegjése, si dhe té ardhurat nga giraja. Né zérin: shpenzime né
shumén 3.171.407 leké jané pérfshiré shpenzime jetese sipas pérbérjes familjare, shpenzime pér shlyerjen e késtit té kredisé,
verifikuar nga lévizjet e llogarive bankare, shpenzime pér shkollimin e fémijéve sipas akteve té depozituara né dosje dhe shpenzime
udhétimi, bazuar né jurisprudencén e KPA-sé, si dhe jané zbritur ndryshimet e balancave té llogarive bankare si kursim i llogaritur
midis diferencés sé gjendjes, daté 31.12.2016 dhe 31.12.2015, llogaritur né shumén rreth 283.077 leké&, bazuar né konfirmimet e
institucioneve financiare té gjendura né dosjen e KPK-sé.

Faqge 4 nga 7



7.1 Lidhur me treguesin, aftésité profesionale - arsyetimi ligjor, referuar té dnénave nga shorti
i pesé dosjeve gjyqésore, rezulton se pér dosjet nr. 17, nr. 3% dhe nr. 4%, vendimet e ndérmjetme
arsyetohen nga ana e subjektit té rivlerésimit né nivelin minimal dhe, né pérgjithési, atyre iu
mungon referenca ligjore. Ndérsa pér dosjet nr. 2% dhe nr. 5%, subjekti nuk disponon me vendime
té ndérmjetme. Né pjesén hyrése té vendimit mungon data e regjistrimit té céshtjes, gjeneralitetet
e plota té paléve apo aktet e pérfagésimit té tyre.

7.2 Lidhur me treguesin, aftésité organizative, aftésia pér té pérballuar ngarkesén né puné,
aftésia pér té kryer procedurat gjyqgésore, si dhe aftésia pér té administruar dosjet, nga vézhgimi
I pesé dosjeve, éshté konstatuar se pér dosjen nr. 1, nr. 3 dhe nr. 4, subjekti i ka arsyetuar vendimet
gjyqésore jashté afatit ligjor. Subjekti nuk disponon me vendim/urdhér formal pér caktimin e
seancés dhe nuk kujdeset qé aktet e njoftimit té pérfshihen rregullisht né dosje. Mangésité né
aftésingé pér té administruar dosjet dhe pér té mbikéqyrur saktésiné dhe plotésiné e akteve qé
pérfshihen né té, jané té njéjta né dosjet e vézhguara si: aktet e njoftimit té paléve mungojné né
dosje apo nuk pérfshihet né dosje lista e shpalljeve, nuk ka relacion me shkrim nga relatori i
céshtjes etj.

7.3  Lidhur me treguesin, aftésité personale dhe angazhimi profesional - aftésia pér té
bashképunuar, né dosjet nr. 1, nr. 3 dhe nr. 4 éshté konstatuar vonesé né depozitimin e tyre né
sekretariné gjygésore.

7.4 Lidhur me tri vendimet/dokumentet e pérzgjedhura nga subjekti i rivlerésimit, rezulton

sel2:

7.4.1 Céshtja civile me palé paditése dhe kundérpaditése *** *** dhe ****** me objekt:
“kallézim i njé punimi t€ ri”, regjistruar mé daté **.4.2013 dhe pérfunduar mé daté
** 4.2014, ka zgjatur 1 vit e 20 dité. Periudhé nga e cila, pas marrjes sé ¢éshtjes nga subjekti
i rivlerésimit né cilésiné e relatores, ¢éshtja ka zgjatur 9 muaj e 20 dité. Pra, né tejkalim té
afatit 6-mujor té gjykimit civil, referuar vendimit nr. 261/2, daté 14.4.2010, “Sistemi i
vlerésimit té gjyqtaréve”, t& KLD-S&;

7.4.2 Céshtja penale me té pandehurin ****** gjykuar pér veprén penale: “vjedhjes duke
shpérdoruar detyrén”, regjistruar mé daté **.3.2014 dhe pérfunduar mé daté **.2.2015, ka
zgjatur 11 muaj e 7 dité. Pra, né tejkalim té afatit 6-mujor té parashikuar pér gjykimet
penale né Gjykatén e Apelit.

7 Kjo dosje i pérket céshtjes civile me nr. ***/...-2013, qé i pérket kérkuesit *** *** dhe personit té treté *** *** me objekt:
“rivendosje n€ afat t€ kérkesés pér ankim ndaj vendimit...”.

8 Kjo dosje i pérket ¢éshtjes penale me nr. ***/.-2015, gé i pérket t& pandehurit *** *** i akuzuar pér veprén penale té: “shitjes sé
narkotikéve, té kultivimit té biméve narkotike, t€ mbajtjes pa leje té arméve luftarake...”.

9 Kjo dosje i pérket céshtjes civile me nr. ***/... -2015, qé i pérket palés paditése “***... sh. a.”, kundér palés té paditur “***..
sh.p.k.”, me objekt: “pérmbushje detyrimi monetar...”.

10 Kjo dosje i pérket céshtjes civile me nr. ***/... -2014, gé i pérket palés paditése *** *** kundér palés té paditur ***.*** me
objekt: “zgjidhje martese...”.

1 Kjo dosje i pérket céshtjes penale me nr. ***... -2016, qé i pérket té pandehurit ****** i akuzuar pér veprén penale té
“mosbindjes ndaj urdhrit t& punonjésit té policisé...”.

12 pgr mé tepér referohuni né pikén 2, té f. 32, té vendimit té Komisionit.

7.5  Tejkalim né afatet e gjykimit jané konstatuar edhe pér raste té tjera, pasi nga burimet
arkivore té KLD-sé ka rezultuar, ndér té tjera, se jané regjistruar tri ankesa té vitit 2016, té cilat,
pasi jané verifikuar pér zvarritje gjykimi, né pérfundim jané regjistruar pér vlerésim profesional
dhe etik pér subjektin e rivlerésimit.

7.6 Komisioni, pér sa mé sipér, ndér té tjera, ka mbajtur géndrimin se, pér tejkalimin e afateve
té gjykimit, ka krijuar bindjen se zgjatja e afateve né ¢do rast nuk ka gené pér faj apo neglizhencé
té subjektit té rivlerésimit, por ka ndodhur pér shkage té pérligjura. Pér sa i takon mangésive té
tjera té vérejtura, Komisioni ka vlerésuar se kéto parregullsi nuk tregojné gé subjekti ka njohuri,
aftési né gjykim, géndrime ose modele pune té dobéta, té tilla sa té kené rrezikuar dhe cenuar té
drejtat e qytetaréve apo ato té jené béré pengesé né mbarévajtjen e proceseve.

7.7 Ndérsa pér faktet e rrethanat e dala nga denoncimet e publikut, pér njé rast, Komisioni, pasi
ka konstatuar se seanca gjygésore éshté zhvilluar pa dijeniné e rregullt té personit té treté,
denoncuesit, ka vlerésuar se subjekti nuk ka pérmbushur detyrimet e nenit 4 té Kodit té Procedurés
Civile, e pér kété arsye, ka vendosur transferimin e ¢céshtjes prané organit kompetent pér inspektim
té shkageve gqé mund té pérbéjné shkelje disiplinore sipas pikés 4, té nenit 59, té ligjit nr. 84/2016.

8. Komisioneri Publik, duke konsideruar se shkaget e ankimit do t¢ mundésojné pér Kolegjin
té vendosé nése rezultati i vlerésimit té aftésive profesionale né rastin konkret éshté i justifikuar,
paré kjo edhe né njé vlerésim té pérgjithshém té té tria kritereve, ndan géndrim té ndryshém me
pérfundimet e arritura nga Komisioni.

8.1  Bazuar né gjetjet dhe mangeésité e konstatuara nga KLD-ja, té konfirmuara dhe nga hetimi
administrativ i Komisionit, né pamundési té vlerésimit té dosjeve fizike objekt vlerésimi,
Komisioneri Publik éshté ndalur né faktin e konstatuar té tejkalimit té afateve té gjykimit, si model
i Vérejtur né mé shumé se njé heré né veprimtariné profesionale té subjektit té rivlerésimit, pasi
kjo rrethané, sé bashku dhe me mangésité e tjera, né kéndvéshtrim té nenit E, pika 5 té aneksit té
Kushtetutés, pérbén cenim té sé drejtés sé gytetaréve pér njé gjykim té drejté brenda afateve té
arsyeshme. Parimi i zhvillimit té procesit brenda afateve té arsyeshme éshté njé parim kushtetues,
respektimi i té cilit mundéson realisht vénien né vend té té drejtave té€ personave, detyrimi i
pércaktuar né nenin 42/2 té Kushtetutés, nenin 6 i KEDNJ-sé, si dhe nga neni 28 i Kodit té
Procedurés Civile.

8.2 Duke pérfunduar pér sa mé sipér, Komisioneri Publik, mbéshtetur né standardet e
pércaktuara né nenin 74 té ligjit nr. 96/2016, té ndryshuar, vleréson se éshté pérgjegjésia e subjektit
té rivlerésimit gé, pér secilin rast té trajtuar, duhet té kishte marré masa pér té shmangur shkeljen
e afateve té gjykimit té ¢éshtjes, té arsyetonte vendimet e ndérmjetme me bazén ligjore pérkatése,
té kujdesej pér aktet dhe efektivitetin e njoftimit t& paléve, arsyetimit né kohé té vendimeve dhe
dorézimit té dosjeve, verifikimit t& plotésisé dhe korrektésisé sé dosjeve gjygésore, me géllim
menaxhimin sa mé efektiv té procesit gjygésor.

8.3 Mangésité e vérejtura paragiten té natyrés pérséritése, dhe si té tilla, té vlerésuara sé bashku
me mangésité e konstatuara né céshtjen civile nr. ***, té vitit 2015, ¢éshtje e transferuar nga

Komisioni prané organit kompetent pér inspektim, sipas nenit 59, pika 4, té ligjit nr. 84/2016, né
vlerésim té pérgjithshém té té tria kritereve, mund té ¢ojné né njé vlerésim té ndryshém nga sa ka
arritur Komisioni.

1. Pérfundime

9. Mbéshtetur né parashikimet e nenit F, pika 3 e aneksit té€ Kushtetutés, dhe ligjit nr. 84/2016,
kérkojmé qé shkaget e parashtruara né kété ankim té merren né konsideraté nga ana e Kolegjit té
Posacém té Apelimit, duke disponuar rigeljen e hetimit gjygésor dhe eventualisht administrimin e
provave té nevojshme.

